
Rådmannen sitt framlegg til vedtak: 

Masfjorden kommune slutter seg til «Avtale om administrativt vertskommunesamarbeid om 
Krisesenter for Bergen og omegn» med Bergen kommune som vertskommune.  

Rådmannen får fullmakt til å inngå avtalen.  

 

Saksopplysningar: 

Bakgrunn 
Bergen kommune har tidlegare hatt driftsavtale med privat drivar av krisesentertilbod, og mange av 
kommunane rundt Bergen har kjøpt denne tenesta hjå Bergen kommune. Frå 1.1.2019 har Bergen 
kommune overteke drifta i eigen regi. I samband med driftsendringa er det behov for å lage ein ny 
samarbeidsavtale.  

Dokument i saka:  
- Samarbeidsavtale 
- Tjenestebeskrivelse 

Fakta 
Lov om kommunale krisesentertilbod (krisesenterlova) seier at alle kommunar er pliktige å ha eit 
krisesentertilbod til kvinner, menn og barn som er utsette for vald eller truslar om vald i nære 
relasjonar.  



Tilslutning til denne avtalen medfører at Masfjorden kommune overfører ansvar og mynde til å gje 
krisesentertenester til Bergen kommune.  

Vurdering 
Masfjorden kommune har delteke i samarbeid om krisesentertilbod med Bergen frå 2011, jamfør 
kommunestyrevedtak  KS-085/10. Det er sjeldan at Masfjorden kommune sine innbyggjarar har trong 
for å nytte denne tenesta, men tilbodet må likevel vere tilgjengeleg for at me som kommune skal 
ivareta våre plikter etter krisesenterlova.  Eit slikt tilbod krev kompetanse og tilgjenge gjennom heile 
døgeret. Ein liten kommune vil ikkje vere tent med å etablera ei slik teneste på eiga hand, verken 
med omsyn til økonomi eller med tanke på fagleg forsvarleg tilbod til brukarane. Kommunane får eit 
årleg rammetilskot til drift av krisesenter. Samarbeidsavtalen byggjer på at deltakarkommunane sin 
kostnad med samarbeidet skal vera lik det beløpet kommunen får i rammetilskot. I 2018 betalte 
Masfjorden kommune kr. 123.200,- og i 2019 kr. 130.600,- for denne tenesta.  

I det nye samarbeidet har Bergen kommune lagt inn nokon endringar:  

Dei viktigaste endringane er:  

· Opphaldstida skal vere avgrensa til 6 veker. Det vert innført betalingsplikt til kommunen for 
opphald ut over 6 veker.  

· Kvar kommune pliktar å hjelpe til med å reetablere brukar i eigen/annan kommune.  
· Dersom brukar er til fare for seg sjølv eller andre skal deltakarkommunen sjølv ta ansvar for 

tilbodet.  
· Oppseiingstida vert utvida til 4 år.  
· Deltakarkommunen skal sjølv sørge for  tilrettelagt undervisning, skuleskyss, helsetenester 

etter helse- og omsorgstjenesteloven, mv.  

 

Konklusjon 
Rådmannen tilrår at Masfjorden kommune slutter seg til «Avtale om administrativt 
vertskommunesamarbeid om Krisesenter for Bergen og omegn» med Bergen kommune som 
vertskommune.  

KS - behandling: 

Saka vart drøfta. 
Framlegg til vedtak vart samrøystes vedteke. 
 

 

KS - vedtak: 

Masfjorden kommune slutter seg til «Avtale om administrativt vertskommunesamarbeid om 
Krisesenter for Bergen og omegn» med Bergen kommune som vertskommune.  

Rådmannen får fullmakt til å inngå avtalen.  



 

 

 

 


